
ՀԻՄՆԱՎՈՐՈՒՄ
«Արշալույս առողջարարական ճամբար պետական ոչ առևտրային կազմակերպությունը լուծարելու, ինչպես նաև Հայաստանի Հանրապետության կառավարության 2005 թվականի մարտի 3-ի թիվ 366-Ն որոշումն ուժը կորցրած ճանաչելու մասին ՀՀ կառավարության որոշման նախագծի վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը   
ՀՀ կառավարության կողմից տարվող տնտեսական, սոցիալական և բյուջետային քաղաքականությանը համահունչ պետական կառավարման յուրաքանչյուր մարմին պետք է իրականացնի բացառապես իր նպատակներին համապատասխանող և դրանից բխող գործառույթներ: Ըստ այդմ՝ որոշման նախագծով նախատեսվում է ոստիկանության գործունեության բնագավառին ոչ բնորոշ գործառույթներ իրականացնող՝ ոստիկանությանը ենթակա կազմակերպության գործունեությունը դադարեցնել: 
ՀՀ ոստիկանությանը ենթակա «Արշալույս առողջարարական ճամբար պետական ոչ առևտրային կազմակերպությունը (այսուհետ՝ ՊՈԱԿ) ստեղծվել է ՀՀ կառավարության 2005 թվականի մարտի 3-ի թիվ 366-Ն որոշմամբ: Պետական գրանցման ամսաթիվը 23.08.2005 թվական, համարը՝ 85.210.01718, վկայական 03 Ա 068495: Գտնվելու վայրը՝ Կոտայքի մարզ, գյուղ Արզական՝ գեղատեսիլ բնության գրկում:
Գործունեության հիմնական առարկան և նպատակներն են՝
1) ոստիկանությունում ծառայողների երեխաների, ինչպես նաև նրանց ընտանիքի անդամների հանգստի կազմակերպումը,
2) ոստիկանությունում ծառայողների դպրոցահասակ երեխաների համար ամառային առողջարարական ճամբարի կազմակերպումը,
3) ոստիկանությունում ծառայողների երեխաների ֆիզիկական ու կուլտուրական դաստիարակության և հոգեբանական խորհրդատվության իրականացումը:
ՊՈԱԿ-ի եկամուտները ձևավորվում են ՀՀ պետական բյուջեից ՀՀ ոստիկանությանը հատկացվող, ինչպես նաև  ձեռնարկատիրական գործունեությունից ստացվող միջոցներից: 
ՊՈԱԿ-ի փաստացի եկամուտները (մուտքերը) 2017-2018թթ.-ին կազմել են, համապատասխանաբար ըստ տարիների, 25,015.0 հազ. դրամ և 25,962.2 հազ. դրամ, որից 2017թ-ի բյուջետային հատկացումները կազմել են 22,978.6 հազ. դրամ (91.9 %), ձեռնարկատիրական գործունեության գծով մուտքերը՝ 2,036.4 հազ. դրամ (8.1 %), իսկ 2018թ-ի բյուջետային հատկացումները կազմել են 24,246.9 հազ. դրամ (93.4 %), ձեռնարկատիրական գործունեության գծով մուտքերը՝ 1,715.3 հազ. դրամ (6.6 %): Նույն ժամանակահատվածում կատարված ծախսերը (ներառյալ տարեսկզբի մնացորդի հաշվին կատարված ծախսերը) կազմել են, համապատասխանաբար՝ 25,214.4 հազ.դրամ (այդ թվում աշխատավարձը՝ 16,511.6 հազ. դրամ, 65.5 %) և 26,103.0 հազ. դրամ (այդ թվում աշխատավարձը՝ 17,497.0 հազ. դրամ կամ 66.7 %):
ՊՈԱԿ-ի 2019թ.-ի պահպանման ծախսերի նախահաշվով եկամուտները (մուտքերը) սահմանվել է 27,071.1 հազ. դրամի չափով, որից 24,711.1 հազ. դրամը, 91.3 %-ը՝  բյուջետային հատկացումների, իսկ 2,360.0 հազ. դրամը, 8.7 %-ը՝ ձեռնարկատիրական գործունեությունից մուտքերի հաշվին: Տարեկան ծախսերը (ներառյալ տարեսկզբի մնացորդը) սահմանվել է 27,324.2 հազ. դրամի չափով, որից աշխատավարձը կազմում է 17,418.7 հազ. դրամ կամ ծախսերի՝ 63.7 %-ը;
ՊՈԱԿ-ի հաստիքների թիվը 32.5 միավոր է, որից 9–ը՝ հիմնական աշխատողներ, 23.5–ը՝ սեզոնային աշխատանք կատարողներ: Փաստացի միջին ամսական աշխատավարձը 2017-2018թթ.-ին կազմել է՝ հիմնական աշխատողներինը, համապատասխանաբար ըստ տարիների, 105,511 դրամ և 116.707 դրամ, սեզոնային աշխատանք կատարողներինը՝  85,067 դրամ և 98,675 դրամ: Նույն ցուցանիշի ընթացիկ տարվա հաշվարկային մեծութունը կազմում է, համապատասխանաբար ըստ կատեգորիաների, 110,542 դրամ և 101,659 դրամ: 
Առողջարարական ճամբարում տարվա ընթացքում համապատասխան հերթափոխերով հանգստացող դպրոցահասակ երեխաների թիվը 2017-2018թթ-ին կազմել է, համապատասխանաբար ըստ տարիների, 442 և 436 երեխա, որից 413-ը և 406-ը՝ ոստիկանությունում ծառայողների երեխաներ՝ բյուջետային հատկացումների հաշվին, իսկ  29-ը և 30–ը՝ վճարովի հիմունքներով: Փաստորեն նշված ժամանակահատվածում առողջարարական ճամբարի մեկ հերթափոխում, մեկ երեխայի հանգստի կազմակերպման ծախսը միջին հաշվով կազմել է շուրջ 58000 դրամ:
ՊՈԱԿ-ի 01.01.2020թ-ի դրությամբ հաշվապահական հաշվեկշռով ակտիվների հանրագումարը կազմել է 86.84 մլն. դրամ, որից  70.47 մլն. դրամը, 81.2 %-ը ոչ ընթացիկ,  իսկ 16.37 մլն. դրամը,        18.8 %-ը՝ ընթացիկ ակտիվների գծով:  Ոչ ընթացիկ ակտիվների 98.2 %-ը, 69.22 մլն. դրամ գումարով՝ հիմնադրի կողմից ամրացված, իսկ 1.8 %-ը, 1.26 մլն. դրամ գումարով Կազմակերպությանը սեփականության իրավունքով պատկանող հիմնական միջոցներն են: Ընթացիկ ակտիվների գերակշիռ մասը՝ 75.8 %-ը, 12.4 մլն. դրամ գումարով կազմում են դրամական միջոցները, իսկ  ընթացիկ գործունեության ընթացքում օգտագործվող պաշարները 3.96 մլն. դրամը 24.2 %-ը: Դեբիտորական պարտքեր առկա չեն: Ընթացիկ պարտավորությունների հանրագումարը կազմում է 12.4 մլն.դրամ, այդ թվում՝    ծարայությունների ձեռք բերման գծով՝  0.12 մլն դրամ, և  2019թ.-ին պետական բյուջեից հատկացված սուբսիդիայի մնացորդի՝ 12.29 մլն. դրամի դիմաց ՊՈԱԿ-ի պահպանման ծախսերի գծով պարտավորությունն է: Պետական բյուջեի նկատմամբ պարտավորություններ չկան: Ժամկետանց պարտավորություններ չկան: 
Վերը նշված ամսաթվի դրությամբ ՊՈԱԿ-ի ոչ ընթացիկ պարտավորությունները  (ամրացված գույքի արժեքը) կազմում է՝ 71.26 մլն. դրամ, որից անշարժ գույքը՝ 65.81 մլն. դրամ:   Սեփական կապիտալը  3.17 մլն. դրամ է:

2.Կարգավորման նպատակը և բնույթը
Առաջարկվում է լուծարել ՀՀ ոստիկանության ենթակայությամբ գործող «Արշալույս առոջարանական ճամբար ՊՈԱԿ-ը որպես ոստիկանության գործունեության բնագավառին ոչ բնորոշ գործառույթներ իրականացնող կազմակերպություն: 
3. Նախագծի մշակման գործընթացում ներգրավված ինստիտուտները և անձինք Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը
Ոստիկանության, որպես միասնական համակարգ կազմող պետական կառավարման մարմնի կողմից բացառապես օրենքով իրեն ամրագրված խնդիրների ապահովումը, այդ նպատակով յուրաքանչյուր տարի հատկացվող բյուջետային միջոցների նպատակային և արդյունավետ օգտագործումը:

ՏԵՂԵԿԱՆՔ
«Արշալույս առողջարարական ճամբար պետական ոչ առևտրային կազմակերպությունը լուծարելու, ինչպես նաև Հայաստանի Հանրապետության կառավարության 2005 թվականի մարտի 3-ի թիվ 366-Ն որոշումն ուժը կորցրած ճանաչելու մասին ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին

«Արշալույս առողջարարական ճամբար պետական ոչ առևտրային կազմակերպությունը լուծարելու, ինչպես նաև Հայաստանի Հանրապետության կառավարության 2005 թվականի մարտի 3-ի թիվ 366-Ն որոշումն ուժը կորցրած ճանաչելու մասին ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«Արշալույս առողջարարական ճամբար պետական ոչ առևտրային կազմակերպությունը լուծարելու, ինչպես նաև Հայաստանի Հանրապետության կառավարության 2005 թվականի մարտի 3-ի թիվ 366-Ն որոշումն ուժը կորցրած ճանաչելու մասին ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին

«Արշալույս առողջարարական ճամբար պետական ոչ առևտրային կազմակերպությունը լուծարելու, ինչպես նաև Հայաստանի Հանրապետության կառավարության 2005 թվականի մարտի 3-ի թիվ 366-Ն որոշումն ուժը կորցրած ճանաչելու մասին ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
